


KALAALLIT NUNAANNI PINIARNERMI ILEQQORISSAARNEQ

Piniarneq pillugu Siunnersuisoqatigiit aamma Aalisarnermut,
Piniarnermut Nunalerinermullu Naalakkersuisoqarfik

Piniakkagut assigiinngitsorpassuit pinngortitarlu alutornartorsuaq piniarnermi
naleqanngitsunik misigisagarnissamut periarfissiipput, pisaq puisiuppat, arfiuppat,
umimmaappat timmiaappalluunniit apeqqutaatinnagu. Nunatsinni piniarnermi
ileqqorissaarnertut isigineqartut immikkoortuni tallimani tulliuttuni allaaserine-
garput.

1) Piniarneq tamarmi inatsisit atuuttut naapertorlugit ingerlanneqassaaq.
Taamaattumik piffissaliussat piniarfissat, nunat piniarfissat pisassiissutillu
atuuttut paasiniakkit, aamma illit kommunerisappit avataani aalajangersar-
neqartut. Nunat eqqissisimatinneqartut aamma timmiaqarfiit eqqaanniitcut
sumiiffiit immikkoortitat illersugaasut ataqgikkit taamaalilluni timmissat eqqis-
sisimallutik piaqqisinnaaqqullugit amerleriarsinnaaqqullugillu.

2) Piniarnerup nuannersuuneranut ilaavoq uumasup pisariaganngitsumik naalli-
utsinneqannginnissaa. Taamaattumik pingaaruteqarpoq aallaasini sulloqqortus-
sutsip eqqortup atorneqarnissaa isumannaatsumillu ungasippallaanngitsumiit
aallaanninngisaannarit. Uumasup aattorneqarsimasup nammanneqarnissaa
qanillisarniarlugu uumasut pissatarineqassanngillat ungoorneqassanatillu.

3) Nunatsinni inoqutigiinnut, atisanut aamma eqqumiitsuliornikkut atortus-
siassanik atuinitsinni uumasup tamarmiusup atorneqarnissaa ileqqoraarput.
Taamaattumik pisaqaruit neqi allallu nerineqarsinnaasut, atorneqarsinnaasullu
allat tamakkerlugit nassartakkit. Taamaaliornikkut pisuussutit uumassusillit
ataatsimut pigisavut pitsaanerpaamik pissarsiffigissavagut.

4) Piniariarlutit aallannginninni sakkutit misissoqqaakkit. Aallaasivit piniagassa-
nut atorneqartinnagu ooqattaatigineqarsimanissaa isumannaaruk. Uumasup
aallaaniakkavit tunuaniittogarnersoq tamatigut misissoqqaartassavat. Inuit allat,
inissiat, angallatit allallu tungaanut aamma illoqarfiup iluani seqqunngisaan-
narit.

5) Uumasut pisarisatit pillugit tamatigut allattuiuaannarit taamaalillutit piniar-
nermut allagartat nutarterneqartussanngorpat ukiumoortumik immersugassat
ajornannginnerusumik immersorsinnaaqqullugu. Piniagassat killilersukkat
tamaasa pillugit pisanik immikkut nalunaarsuiffissaq immersoruk utertillugulu,
taamaalilluni piniagassaqassutsit ineriartorneri pillugit ingerlatsivik sapinngisa-
mik pitsaanerpaamik ilisimasaqalersillugu.

Pinngortitaq imaannaanngitsoq nunalu annertooq pillugu isumannaallissaaneq
annertuumik pingaartinneqassaaq. Mappersakkap matuma ungaluani imaatigut
isumannaallisaaneq pillugu annertunerusumik atuarit.

PINNGORTITAMI MISIGISAT AAMMA |GITAT

Pinngortitaq alianaatsuuvoq nunatsinni sumulluunniit pigaluaraanni. Ukiunili
kingullerni nunani tikitani alianaatsortaa takujuminaallisimavoq. Siusinnerusuk-
kut nunat alianaatsorsuusimasut maannakkut igitanik qimaannakkanik, puiguk-
kanik imaluunniit aalisarnermut piniarnermullu atortunik qimaannakkanik
annaasanillu mingutsinneqarsimapput. Taamatut ileqqoqalersimaneq piaarnerpaa-
mik unitsittariagarparput. Pinngortitameereernerup kingorna saliinissaq igitassallu
iL.il. illoqarfimmut nunaqarfimmulluunniit oqqunnissaat ajornartorsiutaasaria-
qanngilaq. Illogarfinni amerlanerni umiarsualiviit eqqaanni containerit eqqaaviit
inissinneqarsimapput, igitassallu iginneqarnissaat akeqarani.

Taamaattumik angalasimagaangavit igitassatit tamatigut nassartakkit. Taamaa-
siorneq uagutsinnut, kingulissatsinnut, pinngortitami piniarnermilu pitsaanerpaa-
mik misigisaqartitsissaaq.

Piniarluarina!

Pisanik neqinik qimatsisarneq inerteqqutaalluinnarpoq.

Det er strengt forbudt at efterlade kod fra fangst.
2



AQUTSIVIMMIIT NUTAARSIASSAT

TUTTUNNIARNISSAMUT AKUERSISSUTIT PISANIK
NALUNAARUTITALIMMIK UTERTINNEQARTUSSAAPPUT

Nunatsinni inuussutissarsiuti-
galugu sunngifhimmilu piniar-
tut tuttunniarnermik nuan-
narisaqartuupput, tamanna
tuttunniarnissamut akuersissu-
tit tunniunneqartartut amer-
lassusaat malillugu malun-
narluinnarpoq. Illoqarfinni
nunaqarfinnilu sumiiffinni
sullissiviit piniartunut tuttun-

niarnissamut akuersissutinik tunniussisartuupput, taamatuttaarlu akuersissutit
tunniunneqartut utertinneqartullu nalunaarsortarnissaat pillugu suliaqartartuul-
lutik. Piniartut akuersissuteqarnertalimmik tuttunniarsinnaalernerminni inatsisit
malillugit akuersissutip tunuaniittumik pisanik nalunaarsuifimmik immersuinis-
samik pisussaaffeqalerput taamatullu aamma akuersissutip utertinneqarnissaanik.
Akuersissummik immersuinikkut pisanik nalunaaruteqarnermi pisaqarfiit, tuttut
suiaassusaat, utogaassusaat aamma tunnoqassusaat nalunaarutigineqartartussaap-
put.

Tuttut pisarineqartut pillugit nalunaarutigineqartarcut APNN-ip aqutsinermi
aamma biologit inassuteqaasiornerminni atortarpaat, inassuteqaasiornissamullu
pitsaanerpaamik tunngaveqarnissaq tassaalluni tuttoqatigiit pillugit sukumiisumik
ilisimasagarnissaq. Pisanik nalunaaruteqarnissaq taamaalilluni pingaaruteqarluin-
narpoq, allaat Piniarnermut Naalakkeruisumit tuttunniarnissamut pisassiissutinik
piffissaliussanillu aalajangiinissamut atorneqartarlutik.

Akuersissutit tamarmik pisanik nalunaaruteqarnermik immersornissaat uter-
tinneqartarnissaallu APNN-miit ilaatigut TV-kkut allagartalersuinikkut ukiuni
kingullerni sulissutigineqarpoq, kisianni akuersissutit utertinneqanngitsut suli
amerlavallaarlutik.

APNN-mi maleruagassat maannakkut sukaterineqarnissaat sulissutigineqarpoq
ilaatigullu piniarnermut aallaaniarnermullu inatsisip nutarterneqarnerani tuttun-
niarnissamut umimmanniarnissamullu pisanik nalunaaruteqartannginneq pillugu
immikkut sukaterisoqarluni. APNN-miit eqqaasitsissutigissavarput uteqqiattumik
pisanik nalunaaruteqarnissaq pillugu nalunaarutini piumasaqaatit naammassine-
qanngitsut pineqaatissiissutaasinnaammata taamaattumillu APNN-miit ilunger-
sorluta tuttuttatit umimattatillu nalunaarutiginissaat piumasaraarput.



Tuttunniarnissamut akuersissutit 2018-mi tunniunneqartut utertinneqartullu
illoqarfinni makkunani Sullissiviit suleqatigalugit nalunaarsorneqarsimapput kisit-
sisinngorlugillu imaapput:

Nuuk Tunniunneqartut | Utertinneqartut Procent-inngorlugu
Sunngifimmi 2.410 664 27,6 %
Inilussutissarsiuti— 205 48 23.4 %

galugu

Sisimiut Tunniunneqartut Utertinneqartut Procent-inngorlugu
Sunngifiimmi 584 290 49,7 %
Inilussutissarsiuti- 114 68 59.6 %

galugu

Maniitsoq Tunniunneqartut Utertinneqartut Procent-inngorlugu
Sunngiffimmi 353 196 55,5 %
Inuussutissarsiuti- « « *

galugu

Aasiaat Tunniunneqartut Utertinneqartut Procent-inngorlugu
Sunngiffimmi 230 144 62,7 %
Inilussutissarsiuti— 99 64 64.6 %

galugu

Qeqertarsuaq Tunniunneqartut Utertinneqartut Procent-inngorlugu
Sunngifimmi 38 22 57,9 %
Inuussutissarsiuti- 4 2% 57.1 %

galugu

*: Kisirsisit pineqartut Maniitsumeersut pissarsiarineqarsinnaasimanngillat.

PINIARNERMUT ALLAGARTAT — UKIUMOORTUMIK PISANIK
NALUNAARNEQ, QANOQ NALUNAARTARPAT AAMMA SO0Q
NALUNAARTARPAT

Piniarnermut allagartat nutarterniarukku ukiup siuliani pisatit nalunaaqqaassava-
tit. Imminut sullinnissamut periarfissaq www.sullissivik.gl agqutigalugu atorsin-

naavat imaluunniit kommuunip sullissiviani Aalipi atorlugu.

Aalipip ingerlaannaq ukiumut pisanik nalunaarsuiffissaq nuisittarpaa.

Eqqumafhgissavat nammineq sullissivinnii piniariaatsit assigiinngitsut toqqangas-
saammata, ukiumut nalunaarsuiffissamiillu pappiliamit toqqagassaqarnerulluni.
Pisanik nalunaarsuiffik ukiup ingerlanerani qgaammatit tamaasa eqqaamatitsissutis-
satut atorneqarsinnaavoq.

Paasissutissat aqutsisoqarfik pisat pillugit paasissutissanik pitsaasunik qulakkee-
rinnissaaq taamaasillunilu siunnersuineq pitsaaneq.

Uumasut piniagassat pisat gaammallu sunaanersoq nalunaarutigineqassapput:
* Pisat amerlassusaat piniariaaserlu (sakkoq= aallaat imaluunniit gassutit)

* Pisarisuukkat amerlassusaat

* Pissaasat kivisallu

Uumasut piniagassat aallaammik pisatut nalunaarsorneqarsinnaapput, taamaattu-
millu pissaatut kivisatullu. Imarmiut miluumasut tamarmik timmissallu pisari-
suukkatut nalunaarsorneqarsinnaapput.

Kisimi puisit gilalukkat qaqortat qernertallu gassutinik pisatut akuerineqarni-
kut nalunaarsorneqarsinnaapput.

Pisarisuukkat pitsaanerusumik nalunaarsorneqarnissaat nunatsinni nunanilu al-
lani ukiuni qulikkaartuni kingullerni eqqumafhigineqaraluttuinnarput. Taamaam-
mat pisarisuukkat ikilineqarnissaat sulissutigineqarpoq, tamannalu aalisarcumut
piniartumullu iluaqutaassalluni. Nunatsinni aalisarnermi MSC-mik nalunaarusia-
liortarneq atatillugu aamma pitsaanerusumik nalunaaruteqarnissaq ukkatarineqar-
poq.

Pissaasat annaasallu pillugit paasissutissat piniarcumut ataasiakkaamut erser-
sittarpaa seqqornermi piniagaq eqqortumik aallaaneqarsimanersoq piaartumik
toqunneqarnissaa eqqarsaatigalugu, kiisalu sulloqqortussuseq imassallu suunera
eqqarsaatigalugu. Aallaaseq eqqortumik nakersarneqarsimanissaa aamma sunnee-
qataassaaq. Pissaasat annaasallu amerlappata isumagariaannaavoq toqutseriaaseq
nalilersorneqartariagartoq pitsanngoriarluni.

NUNAGIS NUTAAQ

Sivisuumik ujartorneqareerluni maannakkut Naalakkersuisut NUNAGIS nutaaq
sagqummiuppaat. Tamanna digitalimik periarfissaq tassaavoq Kalaallit Nunaanni
geodata-t pillugu tamanut isaariaq: nunap immikkoortortui, nunap assingi taavalu
sumiifimmi pineqartumi nuna pillugu paasissutissat nassaarineqarsinnaapput.
NunaGIS paasissutissanik assingiinngitsunik akunnermiliuttuuvoq, tamannalu
isumagqarpoq illogarfiit, nunaqarfiit, asimi, Nuna Allanngutsaaliugaq, kommunit



nunallu immikkoortui pillugit paasissutissat sumiiffinnik assigiinngitsuninngaan-
neersunik inissisimaffeqartitsisuusuusoq.Asimi angalaaraanni pinngortitaq,
nammineq, avatangiisit taavalu aamma pissutsit allat misigisamut sunneeqataasut
tamarmik eqqumafhginissaat pingaaruteqarpoq. NunaGIS agqutigalugu pisor-
tatigoortumik pilersaarutit, ineriartortitsinissamut pilersaarutit, aatsitassiorfiit,
sillimanermut immikkoortoq, sumiiffit illersukkat il.il., taamatut sumiifhit anga-
laarfigisassat qanoq pilersaaruteqarfiunersut paasineqarsinnaavoq.

Aqutsisoqarfinniit innuttaasunut, ogartussaasunut soqutigisaqartunullu allanut
paasissutissat tamarmik nittartakkamik takutinnissaat periarfissaavoq. Tamanna
isumagqarpoq aallaaniannginnermi nammineerluni paasissutissat aaneqarsinnaalis-
sapput. Taamaasilluni piffissami sivikinnerusumik sivisunerusumilluunniit piniar-
figeqqusaanngitsumik piniarneq pinngitsoorneqgarsinnaavoq. Aamma kingusinne-
rusukkut inuttaasut nammineq paasissutissanik immersinnaalissavaat, aallaanianut
soqutiginnittunullu iluaqutissat.

UNIOQQUTITSILLUNI PINIARTARNERIT

Aalisarnermut, Piniarnermut Nunalerinermullu Naalakkersuisogarfiup Nunat-
sinni tamanit unioqqutitsilluni piniartarneq pillugu nalunaarutinik amerliartor-
tunik tigusaqartarpoq. Nalunaarutigineqartartut ilaat tassaapput neqit qimatat,
quttoqqat kisiisa, mattak iml ameq kisimi tiguneqarsimalluni, pisuussutitsinnik
maanngaannartitsineruvoq, akiliisitsinermik arsaarinninnermillu kinguneqariaan-
naalluni, aamma piffissat sumiifhillu piniarfiit avataani piniarneq aallaaniaarnerlu,
kiisami akuersissuteqarani piniartarneq, taassumallu kingorna pisanik nalunaaru-
teqannginneq.

Aamma unioqqutitsilluni assartuutit motoorillit soorlu qamuteralaat taavalu
all-terrain vehicles (ATV) sumiiffinni eqqissisimatitani atorneqarnerat annertusiar-

torpoq.

Unioqqutitsilluni piniartarneq Pinngortitaleriffik pisassiissutinut siunnersuuteqar-
niaraangamik ajornartorsiortitsisinnaasarput, Naalakkersuisullu aamma pisassiis-
sutinik aalajangersaaniaraangamik, pisarisimasat annertussusiviat naluneqarami.
Taamanna ajornartorsiut saqqummeraangami Naalakkersuisut mianersortumik
periutseq naapertorlugu pisassiissutinik aalajangersaasariaqartarsinnaapput,
tamannalu pisassiissutinik ikinnerutitseriaannaavoq.



PINIARIANNGINNERNI AKUERSISSUMMIK PISSARSEQQAARIT

Taamaammat Aalisarnermut Piniarnermullu Naalakkersuisoqgarfiup pisassiis-
sutilinnik piniariartartunut tamanut kaammattuutigerusuppaa akuersissutinik
aalleqqaarnissaq piniariannginnermi. Tassami piniariannginnermi akuersissutinik
piniaqqaarsimagaanni, piniariarfimmullu nassarlugu, akiligassat pineqaatissiissu-
taasinnaasullu allat pinngitsoorneqarsinnaammata.

Akiligassiissutip tusintillit arlagartut angusinnaasarpaa, apeqqutaalluni uuma-
sut gassit, uumasoq suna taavalu aalajangersakkat qassit unioqqutissimanerlu-
git. Pisamik arsaarinninneq pineqarsimanngippat akiligassamik annertunermik
takkuttoqarsinnaavoq, pisap nalinga akiligassamut ilanngunneqarsimassammat.
Arlaleriarluni unioqqutitsinermi pifimmik aalajangersimasumik piniarnermik
allagartaqaqqusaannginnermik kinguneqaataasinnaavoq.

Akuersissutissat piffissaqarluartillutit kommune sumiiffigisannut aaguk!

Piniarnermik nakkutilliisoq Hans Molgaard akuersissutinik misissuisoq
Jagtbetjent Hans Molgaard udforer kontrol af licenser.

PINIAGASSAT ASSIGIINNGITSUT PILLUGIT
PAASISSUTISSAT: INATSISIT, PIFFISSALIUSSAT AAMMA
MALERUAGASSAT

NANNUT

Inatsisit: Kalaallit Nunaanni nannunniarneq inatsisitigut nannunik piniarneq
illersuinerlu pillugit Namminersorlutik Oqartussat nalunaarutaat nr. 3, 14. sept.
2018-imeersumi malittarisassiuunneqarpoq.

Nannunniarnissamut piffissaliussat: Kalaallit Nunaata Kitaani (Qaanaag-Nanor-
talik) septembarip aallagqaataaniit juunip 30-iat ilanngullugu, Tunumilu (Ittoq-
qortoormiit aamma Tasiilaq) oktobarip aallagqaataaniit juulip 31-iat ilanngullugu.
Ilitsersuutit: Nannunik naammattuuinermi qanoq pissuseqarnissamut ilitsersuut
Namminersorlutik Oqartussat nutarternikuuaat, tassani aamma nannup toqun-
neqarnerata kingorna amia, niaquata saarnga aamma agajarua qanoq passunneqas-
sanersut ilanngunneqarlutik. Ilitsersuut aamma nittartakkami www.businessin-
greenland.gl aqqutigalugu pissarsiarineqarsinnaavoq.

Sullogqortussutsinut piumasaqaat: Cal. .30-06.

Pisarineqartut 2013 |2014 |2015 |2016 |2017 |2018

2013-2018

Tamakkerlugit 127 143 142 120 142 158
AARRIT

Inatsisit: Aavernik piniarneq inatsisitigut aavernik illersuineq piniarnerlu pil-
lugit Namminersornerullutik Ogartussat nalunaarutaat nr. 20, 27. oktober
2006-imeersumi malittarisassiuunneqarpogq.

Piniarnissamut piffissaliussat: Kalaallit Nunaata Kitaani aaveqatigiit 66°N —
70°30’N: martsip aallaqqaataaniit apriilip 30-iat ilanngullugu. Kitaani sumiifhit
avannarpasissutsip 70°30N-ip avannaatungaani: oktobarip aallaqqaataaniit juunip
30-iat ilanngullugu. Tunumi: oktobarip aallaqqaataaniit juunip 30-iat ilanngul-
lugu.

Sullogqortussutsinut piumasaqaat: Cal. .30-06.

Pisarineqartut 2013 |2014 |2015 |2016 |2017 |2018
2013-2018
Tamakkerlugit 120 127 131 135 111 98

ARFERIT ANGISUUT

Inatsisit: Arfernik angisuunik piniarnermi pineqgarput: tikaagullik, qipoqqagq,
arfivik aamma tikaagulliusaaq. Piniarneqarneri inatsisitigut arfernik angisuunik
illersuineq piniarnerlu pillugit Namminersorlutik Ogartussat nalunaarutaat nr. 9,
6. december 2018-imeersumi kiisalu arfattat angisuut pissatallu nalunaarutigine-
qartarnerat pillugu Namminersornerullutik Oqartussat nalunaarutaat nr. 12, 16.
juli 2010-meersumi malittarisassiuunneqarput.

Piniarnissamut piffissaliussat: Arfivik: martsip aallagqaataaniit decembarip 31-iat
ilanngullugu. Tikaagulliit, tikaagulliusaat aamma qgipoqqaat: Januarip aallagqaa-
taaniit decembarip 31-iat ilanngullugu.

Ilitsersuutit: Imarmiunik unioqqutitsilluni pisaqartoqartillugu, imminut iller-
sorniarluni imaluunniit piniakkanik killilersukkanik saniatigut pisarisuukkanik
qassutini saniatigut pisarisuuisoqartillugu ilitsersuut nittartakkami www.business-
ingreenland.gl -imi takuneqarsinnaavoq.

Sullogqortussutsimut piumasaqaat: Ataatsimut piniaqatigiilluni tikaagullinniar-
nermi: Cal. .30-06.

Pisarineqartut 2013 2014 |2015 |2016 |[2017 |2018
2013-2018

Tikaagulliusaaq 9 12 12 9 8 7
Arfivik 0 0 1 0 0 0
Qipoqqgaq 8 7 6 5 2 6
Tikaagullik 181 157 139 163 143 118




QILALUKKAT QAQORTAT QERNERTALLU

Inatsisit: Qilalukkanik qaqortanik gernertanillu piniarneq inatsisitigut qilalukkat
gaqortat gernertallu illersugaanerat piniagaanerallu pillugit Namminersorlutik
Oqartussat nalunaarutaat nr. 3, 27. januar 2017-imeersumi malittarisassiuuneqar—
poq.

Piniarnissamut piffissaliussat: Ukioq kaajallallugu qaqortanik gernertanillu
gilalugarniartoqartarpoq: januaarip aallaqqaataaniit decembarip 31-iat ilanngul-
lugu.

Ilitsersuutit: Imarmiunik unioqqutitsilluni pisaqartoqartillugu, imminut iller-
sorniarluni imaluunniit piniakkanik killilersukkanik saniatigut pisarisuukkanik
qassutini saniatigut pisarisuuisoqartillugu ilitsersuut nittartakkami www.business-
ingreenland.gl takuneqarsinnaavoq.

Sullogqortussutsimut piumasaqaat: Cal. .30-06.

Pisarineqartut 2013 [ 2014 | 2015 |2016 |2017 |2018
2013-2018

Qilalukkat qaqortat 305 271 127 203 196 213
Qilalukkat qernertat 350 415 312 401 426 509

ARFERIT MIKINERIT
Arferit mikinerit tassaapput niisa, anarnaq, aarluarsuk, niisarnaq aarlullu.
Piniarnissamut piffissaliussat: Ukioq naallugu.

PUISIT

Inatsisit: Puisinniarneq inatsisitigut puisit illersugaanerat piniagaanerallu pillugit
Namminersornerullutik Oqartussat nalunaarutaat nr. 16, 12. nov. 2010-meersumi
malittarisassiuunneqarpoq.

Malugiuk: Qasigiaq aamma sigguttooq (puisi sigguttooq) Kalaallit Nunaanni
eqqissisimatitaalluinnarmata taakkualu piniarneqartunut ilaanngillat.
Piniarnissamut piffissaliussat: Puisinniarneq ukioq kaajallallugu ingerlanneqartar-
poq, januaarip aallagqaataaniit decembarip 31-at ilanngullugu.
Sullogqortussutsinut piumasaqaatit: Cal. 17HMR, Cal. 22WMR aamma Caliber
20.

TUTTUT

Inatsisit: Tuttunniarneq inatsisitigut Namminersorlutik Ogartussat nalunaarutaat
nr. 7, tuttut nujuartat illersugaanerat piniagaanerallu pillugit 27. juni 2013-imeer-
sumi malittarisassiuunneqarpoq.

Sullogqortussutsinut piumasaqaatit: Inuussutissarsiutigalugu aamma sunngif-
fimmi piniarneq: Cal. 222. Tammajuitsussarsiorluni piniarneq: Cal. .243.
Pisissimik piniarneq: Inuussutissarsiutigalugu, sunngifimmi aamma akiliilluni
piniarneq: Pisisseq Compound-iusoq garsut naqqui aalajangersimasut atorneqar-
tillugit minnerpaamik 45-pund-nik (21 kg.) nusutsisinnaassusilik, qarsullu naqqui
mekaniskiusut atorneqartillugit minnerpaamik 55-pund-nik (25 kg.) nusutsisin-
naassusilik. Qarsut naqqui aalajangersimasut minnerpaamik 385 grains-nik (25
gr.) ogimaassuseqassapput, qarsuillu naqqui mekaniskiusut minnerpaamik 425
grains-nik (28 gr.) ogqimaassuseqassapput.

Pisarineqartut 2013 2014 2015 2016 2017 2018

2013-2018

Tamakkerlugit 11.325 |12.961 |12.097 |12.008 |12.460 |9.921
UMIMMAAT

Inatsisit: Umimmanniarneq inatsisitigut Namminersorlutik Ogartussat nalu-
naarutaat nr. 8, umimmaat illersugaanerat piniagaanerallu pillugit 27. juni
2013-imeersumi malittarisassiuunneqarpogq.

Sullogqortussutsinut piumasaqaatit: Inuussutissarsiutigalugu aamma sunngif-
fimmi piniarneq: 6.5x55mm. Tammajuitsussarsiorluni piniarneq: Cal. .30-06.
Pisissimik piniarneq: Inuussutissarsiutigalugu, sunngifimmi aamma akiliilluni
piniarneq: Pisisseq Compound-iusoq minnerpaamik 60-pund-nik (28 kg.) nusut-
sisinnaassusilik. Qarsut minnerpaamik 525 grains-nik (34 gr.) ogimaassuseqassap-
put. Qarsut mekaniskiusut atoqqusaanngillat.

Pisarineqartut 2013 2014 2015 2016 2017 2018
2013-2018
Tamakkerlugit 2.244 2.394 2.386 2.656 1.568 1.772

TIMMISSAT

Inatsisit: Timmissanik piniarneq inatsisitigut timmissat illersugaanerat pinia-
gaanerallu pillugit Namminersorlutik Oqartussat nalunaarutaat nr. 1, 5. januar
2017-imeersumi malittarisassiuunneqarpoq. Timmissat pillugit nalunaarut maan-
nakkut nutarterneqarpoq, taamaattumik allannguuteqartorsinnaasoq eqqumaf-
figissavat.

Sullogqortussutsinut piumasaqaatit: Timmiarsiut sullua annerpaamik 12-iusoq
aamma qoorortuuaraq sullua minnerpaamik .17-iusoq.

Pinijariaatsit allat: Saaqqutit nuffisilluunniit nalinginnaasumik kiisalu Zone 1-mi
aamma Zone 4-mi appaliarsunniarnermi qalut aamma naperniutit ipullit.

Zone 1: avannamut
Petermann Fjord-
imut killeqarpogq.
Kujammullu Ham-
mer P-mut killeqar-
luni.

Zone 2: avannamut
killeqarfia Hm-

mer . Kujammut
Maligaat nalaani
killegarpogq.

Zone 3: avanna-
mut killeqarfingaa
Maligaat. Kujammut
killeqarfingaa Kana-
jorartuut.

Zone 4: kujammut
killeqarfingaa Kana-
jorartuut. Avammut
killeqarfingaa Kap
Biot.




Piniarnissamut piffissaliussat:

Timmissat killilersukkat — Ukiakkut aamma ukiukkut piniarneq.

Zone 1 Zone 2 Zone 3 Zone 4
Miteq 15. okt.-30. apr. | 15. okt.-30. apr. | 15. okt.-31. mar. | 15. okt.-30. apr.
l\'/Iiteq. 15. okt.-30. apr. | 15. okt.-30. apr. | 15. okt.-31. mar. | 15. okt.-30. apr.
siorakits.
Appa 15. okt.-29. febr. | 15. sept. 1. nov.-15. dec. | 1. nov-31. dec.
-15. now.
Appasig- | 15. okt.-29. febr. | 15. sept. 1. nov.-15. dec. | 1. nov-31. dec.
guttooq -15. nov.
Taateraaq | 1. sept.-31. okt. | 1.sept.-31. okt. | 1.sept.-31. mar. | 1.sept.-31. mar.
1. mar.-31. mar. | 1. mar.-31. mar.

Malugiuk: Inuussutissarsiutigalugu aamma sunngifhimmi piniartut ullormut pisa-
risinnaasaat killeqarput.

Timmissat killilersukkat — U,

pernaakkut piniarneq.

Zone 1 Zone 2 Zone 3 Zone 4
Miteq 1. maj-31. maj Ingen fangst Ingen fangst Ingen fangst
Miteq . .
siorakis. 1. maj-31. maj Ingen fangst Ingen fangst Ingen fangst
Appa 1. mar.-15. juni | 15. apr.-15. maj | Ingen fangst Ingen fangst
A ig-
gftiicil]g 1. mar.-15. juni | 15. apr.-15. maj | Ingen fangst Ingen fangst

Malugiuk: Inuussutissarsiutigalugu aamma sunngifimmi piniartut ullormut pisa-
risinnaasaat killeqarput.

Timmissat killilersugaanngitsut:

Zone 1 Zone 2 Zone 3 Zone 4
;A:ﬁ{paliar— 1.jan.-31. dec. | 1.sept.-30. apr. | 1.sept.-30.apr. |1.jan.-31. dec.
Qeer-
lutoogq 1. sept.-29. febr. | 1. sept.-29. febr. | 1. sept.-29. febr. | 1. sept.-29. febr.
Ner.leq sig- 1. sept.-30. apr. | 1. sept.-30. apr. | 1. sept.-30. apr. | 1. sept.-31. maj
gukits.
Kangoq 1. sept.-15. okt. | 1.sept.-15. okt. | 1.sept.-15. oke. | 1. sept.-15. okt.
f;?:iap 1. aug.-15. oke. | 1. aug.-15. oke. | 1.aug.-15.0ke. | I.aug.-15. okt
Nerlernaq | 1. sept.-30. apr. | 1. sept.-30. apr. | L. sept.-30. apr. | 1. sept.-31. maj
Serfaq 1. sept.-31. mar. | 1. sept.-31. mar. | 1. sept.-31. mar. | 1. sept.-31. mar.
Alleq 1. sept.-29. febr. | 1. sept.-29. febr. | 1. sept.-29. febr. | 1. sept.-29. febr.
Tulugaq 1. sept.-29. febr. | 1. sept.-29. febr. | 1. sept.-29. febr. | 1. sept.-29. febr.
Qaqulluk | 1. sept.-31. okt. | 15. aug.-31. oke. | 1. sept.-31. oke. | 1. sept.-31. okt
Tuullik 1. sept.-15. okt. | 1.sept.-15. okt. | 1.sept.-15. oke. | 1. sept.-15. okt.
Aqisseq 1. sept.-30. apr. | l.sept.-31. maj | 1.sept.-30. apr. | 1.sept.-30. apr.
:i:jaan- 1. sept.-30. apr. | 1. sept.-30. apr. | 1. sept.-30. apr. | 1. sept.-30. apr.
Naajaru— 1. sept.-30. apr. | l.sept.-30. apr. | l.sept.-30.apr. | 1.sept.-30. apr.
jussuaq
Naajarluk | 1. sept.-30. apr. | 1. sept.-30. apr. | . sept.-30. apr. | 1. sept.-30. apr.
Oqaatsoq | 1. sept.-31. mar. | 1.sept.-31. mar. | 1. sept.-31. mar. | 1. sept.-31. mar.

NUNAMI MILUUMASUT ALLAT

Kukiffaajuup eqqissisimatitaanera pillugu Namminersornerullutik Oqartussat
nalunaarutaat nr. 13, 13. september 2004-meersoq. Kukiffaajooq Kalaallit Nu-
naanni eqqissisimatitaalluinarpoq ukiorlu kaajallallugu piniagqusaanani.

Kalaallit nunaanni teriannissat eqqissisimatitaanerat pillugu Namminersorne-
rullutik Ogqartussat nalunaarutaat nr. 20, 17. maj 1989-meersoq.
Pinjarnissamut piffissaliussaq: Septembarip 16-ianiit maajip 14-iat ilanngullugu.

14




Sullogqortussutsinut piumasaqaatit: Timmiarsiut, qoorortuuaraq aamma qooror-
tooq nalinnginnaasoq. Sakkut egittaannartakkat nutsuinnartakkallu atoqqusaan-
ngillat.

Malugiuk: Kommunit/aqutsiveqarfiit ilaanni piniarnermut piffissaliussat atortullu
pillugit malitarisassat kommunip ileqqoreqqusaatigut allaanerusinnaapput. Taa-
maammat kommuni najugaqarfigisat saaffigiuk. Nalunaarutip nutarterneqarnera
ingerlanneqarpoq. Teriannissat pillugit nalunaarut maannakkut nutarterneqarpogq,
taamaattumik allannguuteqartorsinnaasoq eqqumafhgissavat.

Pisarineqartut 2013 2014 2015 2016 2017 2018
2013-2018
Katillugit 1.467 1.691 1.220 962 1.093 649

Kalaallit Nunaanni ukallit eqqissisimatitaanerat pillugu Namminersornerullutik
Ogqartussat nalunaarutaat nr. 19, 17. maj 1989-meersoq.

Piniarnissamut piffissaliussaq: Aggustip aallagqaataaniit apriilip 30-iat ilanngul-
lugu.

Sullogqortussutsinut piumasaqaatit: Timmiarsiut, qoorortuuaraq aamma qooror-
tooq nalinginnaasoq. Sakkut eqittaannartakkat nutsuinnartakkallu atogqusaan-
ngillat.

Malugiuk: Kommunit/aqutsiveqarfiit ilaanni piniarnermut piffissaliussat atortullu
pillugit malitarisassat kommunip ileqqoreqqusaatigut allaanerusinnaapput. Taa-
maammat kommuni najugaqarfigisat saafhgiuk.

Pisarineqartut 2013 2014 2015 2016 2017 2018
2013-2018
Katillugit 2.494 2.269 2.265 2.402 2.085 1.165

Kalaallit Nunaanni amaqqut eqqissisimatitaanerat pillugu Namminersornerul-
lutik Oqartussat nalunaarutaat nr. 9, 5. maj 1988-meersoq.

Amaqqut eqqissisimatitaalluinnarput taamaallaallu Ittoqqortoormiit eqqaani
Jameson Land-mi aamma Liverpool Land-mi piniarneqarsinnaallutik. Nalunaa-
rutip nutarterneqarnera ingerlanneqarpoq. Amaqqut pillugit nalunaarut maan-
nakkut nutarterneqarpoq, taamaattumik allannguuteqartorsinnaasoq eqqumaf-
figissavat.

Kommunimi ileqqoreqqusat

Kommunini ileqqoreqqusaliat arlallit pigineqarput piniarnermik malittarisassanit
sukannernerusinnaasut. Taamaattumik kommunimut angerlarsimaffigisannut
saafhginnigit ileqqoreqqusat sorliit kommuninni atuunnersut paasiniarlugit.
Assersuutigalugu nunatsinni kommunit ilaanni makkununnga tunngasuni
ileqqoreqqusaqartitsisoqarpoq: puisinniarneq, puisinut qassusersorneq, timmiar-
niarneq, qilalukkanut qaqortanut qassusersorneq, gilalukkanut gernertanik piniar-
neq, arfernik pilanneq aamma assartuutinut pillugit ileqqoreqqusaliat.

Unioqqutitsilluni assartuutit motoorillit atorneqarneraluttuinnarnerar
ajornartorsiutaavoq.

Ulovlig korsel med motoriserede koretajer udgor et stigende problem.

NAJUKKANNI PINIARNERMUT AALAJANGERSAKKAT
PILLUGIT APEQQUTIT

Najukkanni piniarnermut aalajangersakkat nalornissutigigukkit kommunimi
inuussutissarsiornermut siunnersorti aperisinnaavat imaluunniit Aalisarnermut
Piniarnermullu Naalakkersuisoqarfimmi Piniarnermut Aallaaniarnermullu Im-
mikkoortortaqarfik piniakkat killilersukkat killilersugaanngitsullu pillugit aqutsi-
nermik akisussaasuusoq.

Kommunip najugarisanni piniarnermut tunngasorpassuarnik akissuteqarfigisin-
naavaatit, soorlu najukkanni piffissat piniarfiusut atuuttut pillugit, vumasunut
killilersukkanut akuersissummik qanoq pissarsisoqartarnera, uumasunik killiler-
sukkanik immikkut nalunaarsuifhit immersorneqarnissaat allarpassuillu pillugit.

Aammattaaq nittartagaq www.sullissivik.gl aqqutigalugu piniakkanut tunngasut
nalinginnaasumik paasissutissat pissarsiarineqarsinnaapput.

Su | | ISSIVI kQ' Sammisaq toggaruk Imminut sullinneq ~ Kommuneqarfik Sermersooq

Aallaaniarneq, piniarneq aalisarnerlu

Inuussutissarsiutigalugu piniartuuguit imaluunniit inuussutissarsiutigalugu
aalisartuuguit, aallaaniartaruit imaluunniit sunngiffinni aalisartaruit,

takornariaaguit Kalaallillu Nunaanni aallaaniarusullutit, imaluunniit piniagassat

assigiinngitsut pillugit immikkut maler takujumallugit
iluaqutaasinnaasullu takukkit.

Inuussutissarsiutinut Piniagassat assigiinngitsut Aalisakkat suuneri aamma
fapersiisarneg / ESU akuersissut

Se alle Se alle Se alle
Piniarnermut allagartaq Nakkutilliineq Pisassiissutit

Sealle Sealle Sealle

Kalaallit Nunaanni Uumasunut
Nakorsaqarfik
Inuussutissalerinermullu

Ogartussaqarfik

Sullissiviup nittartagaa.

Sullissiviks hjemmeside.

17



PINIARNERMUT ALLAGARTALERINERMI
IMMINUT SULLISSINEQ

Ukiumoortumik pisanik
nalunaarsuiffik Aalisar-
nermut, Piniarnermut
Nunalerinermullu Naalak-
kersuisoqarfimmut nas-
siunneqarneq ajorput, illit
nammineq www.sullissivik.
gl agqutigalugu imaluunniit
najukkanni Sullissivimmi
nalunaarutigisassavatit.
Piniarnermut allagartaler-
suinermut tunngasut taakku
marluk aqqutigalugit iserfi-
gisinnaavatit, tassanilu aam-
ma piniarnermut allagartat
ukiup ingerlanerani tam-
maassimagukku anillatseq-
gissinnaavat imaluunniit
pdf-tut toqqorsinnaallugu.
Netbank agqutigalugu aki-
liisimanermiit uppernar-
saatip anillatseqginnissaa
eqgaamassavat.
Piniarnermut allagarta-
mik immikkut akuerine-
qarnissaq pillugu ginnu-

Test Testsen
Testvej 1

3950 Aasiaat
PINIARNERMWI’MLAGAHTAQ ILLIT PAARISASSAT
PINARNEG 20m8 PINIARNERMUT ALLAGARTAT

PINIARNERMUT ALLAGARTAQ

uppern: i
lagartamut

Alaganag piiarsinnaatitsivoq 2018-1mi 1. januarmit- 31, depmptg e

CPR-NR. 1234567890

JAGTBEVIS Sunngiffimmi / Fritdsjzeger
i !

ibetaling. B i i fra

banken jagtbeviset. J;
Jagtbeviset giver adgang tljagt | perioden 1. januar  31. cetamber 2018,

ALLAGARTAP AKIL I
giaguﬂep akilemissaa; TeEneLT

aammald girokortip

akuersissut. Nammnantamadan
1. Akilliss

nermuliu
Alaganaarsersimagaanni taarserissaa;

VEJLEONING | INDBETALING AF JAGTBEVI
el ISAFGIFTEN.
Jaatbeviset er forst gyldigt, nar det er kviteret for i

eller i
mnummmnmummnmmnmpv:‘amwwm

INDBETALINGSKORT

i betales i pengeinstifit og pa posthuse

180060815
| PINIARNEQ 2018

ILLIT PAARISASSAT
AKILIISIMANERNUT
UPPERNARSAAT

"+ Timelang 0 Betainges
v

>71< 201812345678909+80060815< v
Xandens

teqaatit Aalisarnermut, Piniarnermut Nunalerinermullu
Naalakkersuisoqarfiup suli suliarisarpai.

Piniarnermut allagartat pappiaraq A4-tut angissuseqarpoq. Allakkerivimmi
akiliisimaguit eqqaamallugu illit atit allagqasortaliup nassarnissaa. Tassa taanna
akiliisimanermut uppernarsaat ilanngullugu piniarnermut allagartaasoq. Piniar-
nermut allagartat suli plastikkimik poorsinnaavat. Tamanna PINIARNEQ tun-

niunneqarpat ilanngullugu tunniunneqartarput.

